Тема. “ Песиле тал” (аппликация).
Максат. 1. Бәрхет кәгазьдә җеп һәм мамык белән аппликация ясарга өйрәтү.

               2. Кул чуклары эшчәнлеген һәм күз үлчәмен үстерү.

               3. Эстетик матурлыкны күрә белү хисләре тәрбияләү һәм                          сәламәт яшәү серләрен ныгыту.

Җиһазлау. Бәрхет кәгазе, мамык, коңгырт төстәге җеп, кайчы, җилем, пумала, кулсөрткеч, карточкалар, өстәмә чыганаклар-“ Травник” китабы, балалар эшләре, аңлатмалы сүзлек, үрнәк эш, тамгалар.
                                   Дәрес барышы.

Оештыру моменты.

· Исәнмесез, укучылар. Кәефләрегез ничек? Бүгенге дәрескә барыгыз да әзерме?

2. Куркынычсызлык кагыйдәләрен ныгыту( тамга куела)
Кайчы, җилем, пумала

Өстәлдә безнең һәрчак.

Алар белән эшләгәндә,

Булырга кирәк бик сак!

Җилем бик хәтәр нәрсә

Шул хакта истә тотыйк!

Кәгаз, катыргыларга

Пумала белән сылыйк!

Ялгыш буялса кулыбыз

Чиста су белән юыйк!

Кайчы тотсаң кулыңа,

Як-ягыңа борылма!

Ничек итеп кисәргә,
Кирәклеген онытма!

Иптәшең әгәр сораса,

Кайчыны син, бир дөрес!
Кагыйдәләрне бозмыйча

Үтсен безнең һәр дәрес!

 Төп өлеш.
1. Өстәмә биремнәр белән эш (тамга куела)
· Балалар, мин сезгә үткән дәрестә бер табышмак биргән идем. Сез аның җавабын табып, белешмәләр алып килерсез дип сөйләшкән идек. Шул табышмакны яңадан кабатлыйм әле.

· Кайсы агачны песиләр ярата?

· Тал.

· Әйе, сез җавапны дөрес тапкансыз. Ә нинди яңалыклар белеп килдегез?

* Тал – су буйларында үсә торган агач яки куак. Ул бик тиз үсә һәм 30 елга якын яши. Безнең илебездә аның 170 төре бар. Ә дөнья буенча ул 350 гә җитә.
· Укучылар,  аңлатмалы сүзлектә тал турында ничек язылган икән?           ( сүзлектән уку) 
* Талның ботаклары, кайрысы, яфраклары кыргый һәм йорт хайваннары өчен менә дигән азык.

* Элек-электән талга зур әһәмият биргәннәр. Мәсәлән Грециядә ул кайгы китерүче агач дип саналган. Америкалылар өчен тал ботаклары – дуслык, тынычлык билгесе булган. Рус халкы аны гүзәллек билгесе дип йөрткән. Ә борынгы-болгарлар талны изге, илаһи көчкә ия дип санаганнар. Шунлыктан бик матур исемнәр ясалган: Талип, Талия, Талиха...

* Талның иң әйбәт сыйфаты- сыгылмалылык. Шуның өчен аның ботакларыннан савыт-сабалар, кәрзиннәр, бишекләр, йорт җиһазлары үрәләр. Шулай ук тал турында бик күп җырлар иҗат ителгән.

· Балалар, бик зур рәхмәт сезгә. Менә безнең якларда күп таралган төрләрен әйтеп китик инде.

* 1) су буенда аска таба асылынып үсә торган тал-“елак тал”( ива плакучая) була.

    2) иң беренче чәчәк атып, яфрак чыгаручы тал – “ кәҗә талы”( бредина). Көтүләр чыгуга, аның яфракларын кәҗәләр кимерә башлый, исеме шуннан ясалган.

    3) ботаклары тиз сына торган тал – “сынучан тал”(ракита)
    4) яфрак аслары ак элпә белән капланган, юл буйларында үсә торган тал – “ак тал”(ветла)
    5) яз башлануны хәбәр итүче, үзенең ботакларында нәни ак песиләр чыгаручы тал – “ песиле тал”(верба). Песиле тал ботакларын элек-электән зурлаганнар. 14-17 гасырларда Мәскәүдә “Песиле тал якшәмбесе” дигән бәйрәм үткәргәннәр. Халык тал ботаклары белән сату иткән, песиләре белән ашамлыкларны бизәгәннәр.
                                                       Тал
     /                        /                          /                    \               \
Елак тал            кәҗә талы      сынучан тал    ак тал     песиле тал

Плакучая ива    бредина          ракита             ветла      верба

· Укучылар, талның тагын бер үзлеге бар. Ул медицина өлкәсендә киң кулланыла. Аның кайрысы һәм яфракларында кеше сәламәтлеге өчен кирәкле элементлар бар. Иң күбесе С витамины. Шулай ук аннан ясалган төнәтмә авыртуны басу өчен, тән температурасын төшерү өчен, тире авыруларын дәвалау өчен яхшы чара.

                                      Тал
      /                            /                    \                         \
С витамины     Авыртуны      Тән тем-н        Тире авыруларын

                           баса                  төшерә           дәвалый

                          физминут ( касетада Х. Бигичев башкаруында “ Бөдрә таллар” җыры).
2.Эш схемасын төзү.

· Балалар, без хәзер яз билгесе, гүзәллек билгесе булган –“песиле тал” ботакларын ясыйбыз. Әйдәгез, игътибар белән карыйк әле. Бу эшне башкару өчен нәрсәләр кирәк?

· Бәрхет кәгазе, мамык, җеп, җилем.

· Схеманы укый барып, бергәләп ясыйбыз.

1) Җирлек өчен бәрхет кәгазе әзерлибез.

     2) Ботаклар өчен коңгырт төстәге җепләр әзерлибез ( ботаклар өчен  озынлыклары кәгазь үлчәмендә булган 5 җеп алабыз).

3) Җептә бөреләр өчен төеннәр ясыйбыз.

4) Ботакларны бәрхет кәгазьгә ябыштырабыз.

4) Мамыктан тамчылар ясап беркетәбез.

2. Практик эш.

4. Эшләгән эшкә нәтиҗә ясау, күргәзмә оештыру.

- Укучылар, һәрберебезнең эше әзер , әйдәгез бергәләп “5” гә эшләнгән эшләрне билгелик. Ни өчен “5” куябыз? Калганнарга нинди бәя куярбыз? Ни өчен?

5. Дәресне музыка белән бәйләү.

- Балалар, тал ботакларыннан хәтта курайлар, төрле уен кораллары ясап була икән ул.Талдан шундый уен коралын Тверь өлкәсендә ясаганнар. Аны “ брелка” дип атаганнар. Атаклы рәссам, музыкантыбыз Вил Шәрияздан улы сезгә курайда “ Бөдрә таллар” дигән җырның көен уйнап күрсәтә.

6. Яңалык( ачкыч рәсеме)
- Укучылар, бу эш нәрсәләрдән генә ясалган? Ничек итеп беркетелгән?  Төсләр ничек үзгәрде? Әйдәгез бергәләп серен ачыйк әле. Моның өчен бәрхет кәгазьгә мамык куябыз һәм тартабыз. Нәрсә үзгәрде?

7. Өй эше( йолдыз рәсеме)

- Өйдә үзегез теләгән әйберне шушы алым белән ясап карыйбыз, мамык турында белешмәләр алып киләбез.

 Йомгаклау. 

- Дәрес өчен сезгә зур рәхмәт, саубулыгыз.
